
Oažžu almmustahttit dalán   
 
 
Riikkaidgaskasaš máŋggadieđalaš sámedutkama konfereansa Anáris čakčamánus  

- Konfereansa ruovttusiidu ja registreren rahppon   
 
 
Oovtâst – Yhdessä. Sámedutkama ođđa doahpagat, teoriijat ja metodat -konfereansa Anáris 
čakčamánu 25.–27. beaivve 2013. 
 
Konfereanssa ruovttusiidu ja registreren rahppon čujuhusas 
http://www.oulu.fi/giellagasinstitute/node/19026  

 
Stuorra beroštumi dihte jotkkiimet giđđat abstrávttaid sáddenáiggi. Bargojoavkkuide leat 
válljejuvvon 80 sáhkavuoru. Konfereansabeaivvit bohtet leat miellagiddevaččat daidda geat barget 
sámedutkamušain sierra dieđasurggiin, báikkálaččaide ja buohkaide daidda geat leat beroštuvvan 
sámedutkamis, dadjá ordnejeaddjiid beales sámiid kultuvrra professor Veli-Pekka Lehtola Oulu 
universitehta Giellagas-instituhtas. 
 
Maŋimuš logijagiid áigge sámedutkamuš lea johtigoahtán ođđa bálgáid mielde ja sámedutkama 
máŋggat jienat ja oainnut leat gullogoahtán. Oovtâst fállá vejolašvuođa gullat dáid ođđa jienaid ja 
oainnuid ja smiehtadit dan, gos sámedutkamuš lea dál, makkár gažaldagaide dat geahččala vástidit 
ja makkár ođđa jurdagat dasa laktásit.  
 
Ulbmilin lea analyseret sápmelaš servodaga ja kultuvrralaš gulahallama ja atnit ávkin kultuvrra 
siskkáldas ja olgguldas geahččanguovlluid ja iešguđetlágan teorehtalaš ja doahpagaslaš 
lahkonanvugiid.  
 
Ođđa fierpmádagat veahkehit ovddidit dutkamuša  
 
Konfereansa čohkke davviriikalaš sámedutkama ja sámiid kultuvrii vudjon dutkiid, studeanttaid ja 
dáiddáriid. Ođđa fierpmádagat veahkehit ovddidit máŋggadieđalaš dutkamuša badjel riikka rájáid.  
 
Golmmabeaivásaš konfereanssa prográmmas leat gávcci váldosáhkavuoru sámekulturguovddáš 
Sajosis. Dát váldosáhkavuorut leat rahpasat buohkaide. Konfereansagielat lea eaŋgalaš-, sáme- ja 
suomagiella. Dilálašvuođas lea simultánadulkon dáidda gielaide. Konfereansa geahččala boktit 
ságastallama dutkiid, mearrádusaid dahkkiid ja álbmoga gaskii.  
 
Juohke konfereansabeaivve 3–5 bargojoavkku čoahkkanit seamma áigge ja dáin bargojoavkkuin 
leat 80 sámedutki, geain lea sáhkavuorru. Bargojoavkkut leat oaivvilduvvon buohkaide daidda geat 
leat dain beroštuvvan ja geat leat registreren iežaset konfereansaollisvuhtii. Konfereansamáksu lea  
50 euro, studeanttaide 10 euro. Registreren ja máksu maŋimustá borgemánu 15. beaivve. 
 
  



KONFEREANSSA VÁLDOSAHKAVUORRODOALLIT: 

1. Else Grete Broderstad, Tromssa universitehta, Norga 
2. Veli‐Pekka Lehtola, Oulu universitehta, Suopma 
3. Ylva Jannok Nutti, Tromssa universitehta, Norga 
4. Marja‐Liisa Olthuis, Oulu universitehta, Suopma 
5. Torunn Pettersen, Sámi allaskuvlla, Tromssa universitehta, Norga 
6. Kaisa Rautio Helander, Sámi allaskuvlla, Norga 
7. Øyvind Ravna, Tromssa universitehta, Norga 
8. Sanna Valkonen, Lappi universitehta, Suopma 

 
Sámedutkama konfereanssa ordnejit ovttasbarggus Oulu universitehta, Lappi universitehta ja Sámi 
oahpahusguovddáš.  
 

Ordnendoaibmagoddi: 

Oulun universitehta 
Anni‐Siiri Länsman 
Veli‐Pekka Lehtola 

Lappi universitehta 
Sanna Valkonen 
Juha Karhu 

Sámi oahpahusguovddáš 
Anne‐Marie Kalla 
Liisa Holmberg 
Outi Länsman 

Lassedieđut: 

• Konfereanssa akademalaš prográmma: Veli-Pekka Lehtola (veli-pekka.lehtola(at)oulu.fi,  
tel. +358 40 5780492) 

• Konfereanssa geavatlaš ordnestallamat ja registreren: Anne-Marie Kalla (anne-
marie.kalla(at)sogsakk.fi, tel. +358 40 1345901). 

 
 


